KULTURA ETA HIZKUNTZA KULTURA ETA HIZKUNTZA POLITIKA

POLITIKA SAILA SAILA
Hizkuntza Politikarako Sailburuordetza Hizkuntza Politikarako Sailburuordetza
Herri Administrazioetan Hizkuntza Herri Administrazioetan Hizkuntza
Normalizatzeko Zuzendaritza Normalizatzeko Zuzendaritza
EBAZPENA, HERRI ADMINISTRAZIOETAN HIZKUNTZA

NORMALIZATZEKO ZUZENDARIARENA. EBAZPEN HORREN BIDEZ
HERRITARREI AURRETIAZKO KONTSULTA EGITEN ZAIE EUSKAL
SEKTORE PUBLIKOAN HIZKUNTZA-ESKUBIDEAK BERMATZEKO ETA
EUSKARAREN ERABILERA NORMALIZATZEKO GOBERNANTZARI ETA
HIZKUNTZA-KUDEAKETARI BURUZKO DEKRETU-PROIEKTUAREN
INGURUAN. HORI GUZTIA EGITEN DA, EUSKAL ENPLEGU
PUBLIKOAREN ABENDUAREN 1EKO 11/2022 LEGEA ALDATZEN DUEN
HIZKUNTZA-NORMALIZAZIORAKO NEURRIEI BURUZKO EKAINAREN
25EKO 5/2026 LEGEA INDARREAN JARTZEAREN ONDORIOZ.

Kultura eta Hizkuntza Politika Sailak aurreikusita dauka Euskal Sektore Publikoan
hizkuntza-eskubideak bermatzeko eta euskararen erabilera normalizatzeko gobernantzari
eta hizkuntza-kudeaketari buruzko dekretu-proiektua egiten hasteko asmoa du, Hizkuntza
Normalizatzeko Neurriei buruzko ekainaren 25eko 5/2026 Legeak, Euskal Enplegu
Publikoaren abenduaren leko 11/2022 Legea aldatzen duenak, jasotako aurreikuspenak
garatzeko.

Administrazio Publikoen Administrazio Prozedura Erkidearen urriaren leko 39/2015
Legearen 133.1 artikuluak xedatzen duenez, xedapen arauemailearen proiektu bat egin
aurretik, kontsulta publiko bat bideratuko da administrazio eskudunaren web-atariaren
bidez, eta, bertan, etorkizuneko arauak uki ditzakeen pertsona eta erakunde
ordezkagarrienen iritzia jasoko da.

Antzeko iritzia ematen du Euskal Autonomia Erkidegoko Xedapen Orokorrak Egiteko
Prozeduraren ekainaren 30eko 6/2022 Legearen 11. artikuluak.

Ebazpen honen bidez, ekainaren 30eko 6/2022 Legean aurreikusitako aurretiazko
kontsultaren izapidea betetzen da, etorkizuneko arauak eragingo dien herritarrek beren
iritzia emateko aukera izan dezaten.

Horregatik guztiagatik, berariaz gonbidatzen dira herritarrak ebazpen honetan prestatzen
hasiko den xedapen orokorrari buruz jasotzen den informazioaren gaineko iritzia ematera.

Etorkizuneko arauari buruzko informazioa eranskinean dago, eta honako alderdi hauei
buruzkoa da:

a) Ekimenaren bidez konpondu nahi diren arazoak.

b) Araua onartzeko beharra eta egokitasuna.

c) Arauaren helburuak.

d) 1zan litezkeen bestelako aukera erregulatzaile eta ez-erregulatzaileak.

15 egun balioduneko epea ezartzen da, ebazpen hau Euskal Autonomia Erkidegoko
Administrazio Publikoaren egoitza elektronikoko iragarki-taulan sartu eta hurrengo
egunetik aurrera, herritarrek egokitzat jotzen dituzten iradokizun edo ohar guztiak aurkez
ditzaten.

Kontsulta-izapide hau arau-proiektua egin aurretik egiten da, Xedapen Orokorrak Egiteko
Prozeduraren ekainaren 30eko 6/2022 Legean (11. artikulua) aurreikusitako xedapen
orokor bat prestatzeko fasearen barruan.

Kultura eta Hizkuntza Politika Sailaren egitura organikoa eta funtzionala ezartzen duen
azaroaren 26ko 389/2024 Dekretuak ematen dizkidan eskumenak baliatuz, hau.

EBAZTEN DUT

Lehenengoa.- Aurretiazko kontsulta publikoaren izapidea egitea, Euskal Sektore
Publikoan hizkuntza-eskubideak bermatzeko eta euskararen erabilera normalizatzeko
gobernantzari eta hizkuntza-kudeaketari buruzko dekretu-proiektua egin aurretik.
Dekretu-proiektu hori Euskal Enplegu Publikoari buruzko abenduaren leko 11/2022
Legea aldatu zuen Hizkuntza-Normalizaziorako Neurriei buruzko ekainaren 25eko
5/2026 Legea indarrean jartzearen ondorioz egiten da.

Bigarrena.- Herritarrek, egoki baderitzote, hamabost egun balioduneko epean helarazi
ahal izango dute beren iritzia ebazpen honen eranskinean jasotako alderdiei buruz,
ebazpena Euskal Autonomia Erkidegoko Administrazio Publikoaren egoitza
elektronikoko iragarki-taulan argitaratu eta hurrengo egunetik aurrera.

Vitoria-Gasteiz, sinadura elektronikoaren egunean

Joseba Lozano Santos

Herri Administrazioetan Hizkuntza Normalizatzeko zuzendaria,



ERANSKINA

1. EKimenaren bidez konpondu nahi diren arazoak

Euskal Enplegu Publikoaren abenduaren leko 11/2022 Legea (aurrerantzean, 5/2026
Legea) aldatzen duen Hizkuntza Normalizatzeko Neurriei buruzko ekainaren 25eko
5/2026 Legea onartzeak aldaketa nabarmena ekarri du euskal sektore publikoan
euskararen erabileraren normalizazioari aplikatu beharreko esparru juridikoan. Lege-
aurreikuspen berriak sartzeko, beharrezkoa da gaur egun indarrean dagoen araudia
berrikustea, arau-araubide berrira erabat egokitzen dela bermatzeko eta legegileak
onartutako neurriek ondorio guztiak modu eraginkorrean hedatu ahal direla ziurtatzeko.

Lege-esparru berriarekin guztiz bat ez datorren erregulazio batek zaildu egin lezake
euskal administrazio publikoek hizkuntza-araudia modu homogeneoan aplikatzea,
interpretazio-ziurgabetasunak sor litzake eta legeria berriak bultzatutako neurri batzuen
eraginkortasuna mugatu. Ondorioz, beharrezkotzat jotzen da erregelamendu-esparrua
eguneratzea, segurtasun juridikoa indartzeko, arauen argitasuna hobetzeko eta hizkuntza-
normalizazioko politika publikoak behar bezala aplikatzea errazteko.

2. Araua onartzeko beharra eta egokitasuna

Ekimenaren beharra 5/2026 Legea onartzearen ondorio zuzena da; izan ere, lege horren
azken xedapenak aurreikusten du indarrean dagoen erregelamendu-mailako araudia
eguneratu egingo dela lege horrek jasotako aurreikuspenetara.

Ekimenaren egokitasuna honako honek zehazten du: erregulazio eguneratua, sistematikoa
eta legegileak ezarritako orientazio eta helburuekiko guztiz koherentea izateak. Araudi
berriari esker, hizkuntza-kudeaketaren arloan dituzten eskumenak gauzatzeko esparru
juridiko argiagoa eta seguruagoa izango dute herri-administrazioek, eta herritarren
hizkuntza-eskubideak eta euskararen erabileraren normalizazioa bermatzeko neurriak
modu eraginkorragoan eta homogeneoagoan aplikatzen lagunduko du.

Azkenik, dekretu berria onartzeak erregelamendu-esparru eguneratua, 0soa eta indarrean
dagoen legeriarekin bat datorrena izatea ahalbidetuko du, eta lagunduko du hizkuntza-
normalizazioko neurriak modu homogeneoan aplikatzen, administrazio publikoen
jarduna eraginkorragoa izaten eta Euskal Autonomia Erkidegoko hizkuntza-politikak
lortu nahi dituen interes orokorreko helburuak lortzen.

3. Arauaren helburuak

Etorkizuneko erregelamendu-xedapenaren funtsezko helburua da behar bezala erantzutea
Hizkuntza Normalizatzeko Neurriei buruzko ekainaren 25eko 5/2026 Legeak sartutako
aurreikuspenei, eta lege-araubide berria eraginkortasunez eta koherentziaz aplikatzen
laguntzea.

Zehazki, ekimen honen bidez honako hauek lortu nahi dira:



e 5/2026 Legean jasotako helburu eta neurrien eraginkortasun osoa bermatzea,
administrazio publikoei horiek aplikatzeko arau-tresna egokiak emanez.

e Segurtasun juridikoaren, arau-argitasunaren, eraginkortasunaren eta erregulazio
onaren printzipioak indartzea, indarrean dagoen erregelamendu-erregulazioa
berrikusiz eta eguneratuz.

e Arau-esparru sistematikoa, irisgarria eta eguneratua eskaintzea, herritarren
hizkuntza-eskubideak bermatzen eta administrazio publikoetan euskararen
erabilera normalizatzeko prozesuak bultzatzen laguntzeko.

4. 1zan litezkeen bestelako aukera erregulatzaile eta ez-erregulatzaileak

Ez da ikusten lortu nahi diren helburuak behar bezala lortzea ahalbidetzen duen
alternatiba ez-normatiborik. Lege-esparru berri bat eduki behar denez, ezinbestekoa da
arauetan esku hartzea, 5/2026 Legetik eratorritako aldaketei estaldura juridiko egokia
emateko eta Euskal Autonomia Erkidegoko ordenamendu juridikoan eraginkortasunez
aplikatzen dela bermatzeko.



